
Shrimad Sarasvati Devi kavacham 3

ஶ்ரீமத்³ஸரஸ்வதீதே³வீகவசம் 3

ஶாரதா³ம்பா³கவசம்
நாரத³ உவாச -

ஶ்ருதம் ஸர்வம் மயா பூர்வம் த்வத்ப்ரஸாதா³த்ஸுதோ⁴பமம் ।
அது⁴நா ப்ரக்ரு’தீநாம் ச வ்யஸ்தம் வர்ணய பூஜநம் ॥ 1॥
கஸ்யா: பூஜா க்ரு’தா கேந கத²ம் மர்த்யே ப்ரசாரிதா ।
கேந வா பூஜிதா கா வா கேந கா வா ஸ்துதா ப்ரபோ⁴ ॥ 2॥
தாஸாம் ஸ்தோத்ரம் ச த்⁴யாநம் ச ப்ரபா⁴வம் சரிதம் ஶுப⁴ம் ।
காபி:⁴ கேப்⁴யோ வரோ த³த்தஸ்தந்மே வ்யாக்²யாதுமர்ஹஸி ॥ 3॥
ஶ்ரீநாராயண உவாச -

க³ணேஶஜநநீ து³ர்கா³ ராதா⁴ லக்ஷ்மீ:ஸரஸ்வதீ ।
ஸாவித்ரீ ச ஸ்ரு’ஷ்டிவிதௌ⁴ ப்ரக்ரு’தி: பஞ்சதா⁴ ஸ்ம்ரு’தா ॥ 4॥
ஆஸாம் பூஜா ப்ரஸித்³தா⁴ ச ப்ரபா⁴வ: பரமாத்³பு⁴த: ।
ஸுதோ⁴பமம் ச சரிதம் ஸர்வமங்க³ளகாரணம் ॥ 5॥
ப்ரக்ரு’த்யம்ஶா: கலா யாஶ்ச தாஸாம் ச சரிதம் ஶுப⁴ம் ।
ஸர்வம் வக்ஷ்யாமி தே ப்³ரஹ்மந் ஸாவதா⁴நோ நிஶாமய ॥ 6॥
காலீ வஸுந்த⁴ரா க³ங்கா³ஷஷ்டீ² மங்க³ளசண்டி³கா ।
துளஸீ மநஸா நித்³ரா ஸ்வதா⁴ ஸ்வாஹா ச த³க்ஷிணா ॥ 7॥
ஸங்க்ஷிப்தமாஸாம் சரிதம் புண்யத³ம் ஶ்ருதிஸுந்த³ரம் ।
ஜீவகர்மவிபாகம் ச தச்ச வக்ஷ்யாமி ஸுந்த³ரம் ॥ 8॥
து³ர்கா³யாஶ்சைவ ராதா⁴யா விஸ்தீர்ணம் சரிதம் மஹத் ।
தத்³வத்பஶ்சாத்ப்ரவக்ஷ்யாமி ஸங்க்ஷேபக்ரமத: ஶ‍்ரு’ணு ॥ 9॥
ஆதௌ³ஸரஸ்வதீபூஜா ஶ்ரீக்ரு’ஷ்ணேந விநிர்மிதா ।
யத்ப்ரஸாதா³ந்முநிஶ்ரேஷ்ட²மூர்கோ² ப⁴வதி பண்டி³த: ॥ 10॥

ஆவிர்பூ⁴தா யதா² தே³வீ வக்த்ரத: க்ரு’ஷ்ணயோஷித: ।
இயேஷ க்ரு’ஷ்ணம் காமேந காமுகீ காமரூபிணீ ॥ 11॥
ஸ ச விஜ்ஞாய தத்³பா⁴வம் ஸர்வஜ்ஞ:ஸர்வமாதரம் ।
தாமுவாச ஹிதம் ஸத்யம் பரிணாமே ஸுகா²வஹம் ॥ 12॥
ஶ்ரீக்ரு’ஷ்ண உவாச -

ப⁴ஜ நாராயணம் ஸாத்⁴வி மத³ம்ஶம் ச சதுர்பு⁴ஜம் ।
யுவாநம் ஸுந்த³ரம் ஸர்வகு³ணயுக்தம் ச மத்ஸமம் ॥ 13॥
காமஜ்ஞம் காமிநீநாம் ச தாஸாம் ச காமபூரகம் ।
கோடிகந்த³ர்பலாவண்யம் லீலாலங்கதமீஶ்வரம் ॥ 14॥
காந்தே காந்தம் ச மாம் க்ரு’த்வா யதி³ஸ்தா²துமிஹேச்ச²ஸி ।
த்வத்தோ ப³லவதீ ராதா⁴ ந ப⁴த்³ரம் தே ப⁴விஷ்யதி ॥ 15॥
யோ யஸ்மாத்³ ப³லவாந்வாபி ததோऽந்யம் ரக்ஷிதும் க்ஷம: ।
கத²ம் பராந்ஸாத⁴யதி யதி³ஸ்வயமநீஶ்வர: ॥ 16॥
ஸர்வேஶ:ஸர்வஶாஸ்தாஹம் ராதா⁴ம் பா³தி⁴துமக்ஷம: ।
தேஜஸா மத்ஸமா ஸா ச ரூபேண ச கு³ணேந ச ॥ 17॥
ப்ராணாதி⁴ஷ்டா²த்ரு’தே³வீ ஸா ப்ராணாம்ஸ்த்யக்தும் ச க:க்ஷம: ।
ப்ராணதோऽபி ப்ரிய: புத்ர: கேஷாம் வாஸ்தி ச கஶ்சந ॥ 18॥
த்வம் ப⁴த்³ரே க³ச்ச²வைகுண்ட²ம் தவ ப⁴த்³ரம் ப⁴விஷ்யதி ।
பதிம் தமீஶ்வரம் க்ரு’த்வா மோத³ஸ்வ ஸுசிரம் ஸுக²ம் ॥ 19॥
லோப⁴மோஹகாமக்ரோத⁴மாநஹிம்ஸாவிவர்ஜிதா ।
தேஜஸா த்வத்ஸமா லக்ஷ்மீ ரூபேண ச கு³ணேந ச ॥ 20॥
தயா ஸார்த⁴ம் தவ ப்ரீத்யா ஶஶ்வத்கால: ப்ரயாஸ்யதி ।
கௌ³ரவம் ச ஹரிஸ்துல்யம் கரிஷ்யதி த்³வயோரபி ॥ 21॥
ப்ரதிவிஶ்வேஷு தாம் பூஜாம் மஹதீம் கௌ³ரவாந்விதாம் ।
மாக⁴ஸ்ய ஶுக்லபஞ்சம்யாம் வித்³யாரம்பே⁴ ச ஸுந்த³ரி ॥ 22॥
மாநவா மநவோ தே³வா முநீந்த்³ராஶ்ச முமுக்ஷவ: ।
வஸவோ யோகி³ந:ஸித்³தா⁴ நாகா³ க³ந்த⁴ர்வராக்ஷஸா: ॥ 23॥
மத்³வரேண கரிஷ்யந்தி கல்பே கல்பே லயாவதி⁴ ।

ப⁴க்தியுக்தாஶ்ச த³த்த்வா வை சோபசாராணி ஷோட³ஶ ॥ 24॥
கண்வஶாகோ²க்தவிதி⁴நா த்⁴யாநேந ஸ்தவநேந ச ।
ஜிதேந்த்³ரியா:ஸம்யதாஶ்ச க⁴டே ச புஸ்தகேऽபி ச ॥ 25॥
க்ரு’த்வா ஸுவர்ணகு³டிகாம் க³ந்த⁴சந்த³நசர்சிதாம் ।
கவசம் தே க்³ரஹீஷ்யந்தி கண்டே² வா த³க்ஷிணே பு⁴ஜே ॥ 26॥
படி²ஷ்யந்தி ச வித்³வாம்ஸ: பூஜாகாலே ச பூஜிதே ।
இத்யுக்த்வா பூஜயாமாஸ தாம் தே³வீம் ஸர்வபூஜிதாம் ॥ 27॥
ததஸ்தத்பூஜநம் சகுர்ப்³ரஹ்மவிஷ்ணுஶிவாத³ய: ।
அநந்தஶ்சாபி த⁴ர்மஶ்ச முநீந்த்³ரா:ஸநகாத³ய: ॥ 28॥
ஸர்வே தே³வாஶ்ச முநயோ ந்ரு’பாஶ்ச மாநவாத³ய: ।
ப³பூ⁴வ பூஜிதா நித்யம் ஸர்வலோகை:ஸரஸ்வதீ ॥ 29॥
நாரத³ உவாச
பூஜாவிதா⁴நம் கவசம் த்⁴யாநம் சாபி நிரந்தரம் ।
பூஜோபயுக்தம் நைவேத்³யம் புஷ்பம் ச சந்த³நாதி³கம் ॥ 30॥
வத³ வேத³விதா³ம் ஶ்ரேஷ்ட² ஶ்ரோதும் கௌதூஹலம் மம ।
வர்ததே ஹ்ரு’த³யே ஶஶ்வத்கிமித³ம் ஶ்ருதிஸுந்த³ரம் ॥ 31॥
ஶ்ரீநாராயண உவாச -

ஶ‍்ரு’ணு நாரத³ வக்ஷ்யாமி கண்வஶாகோ²க்தபத்³த⁴திம் ।
ஜக³ந்மாது:ஸரஸ்வத்யா: பூஜாவிதி⁴ஸமந்விதாம் ॥ 32॥
மாக⁴ஸ்ய ஶுக்லபஞ்சம்யாம் வித்³யாரம்ப⁴தி³நேऽபி ச ।
பூர்வேऽஹ்நி ஸமயம் க்ரு’த்வா தத்ராஹ்நி ஸம்யத: ஶுசி: ॥ 33॥
ஸ்நாத்வா நித்யக்ரியா: க்ரு’த்வா க⁴டம் ஸம்ஸ்தா²ப்ய ப⁴க்தித: ।
ஸ்வஶாகோ²க்தவிதா⁴நேந தாந்த்ரிகேணாத²வா புந: ॥ 34॥
க³ணேஶம் பூர்வமப்⁴யர்ச்ய ததோऽபீ⁴ஷ்டாம் ப்ரபூஜயேத் ।
த்⁴யாநேந வக்ஷ்யமாணேந த்⁴யாத்வா பா³ஹ்யக⁴டே த்⁴ருவம் ॥ 35॥
த்⁴யாத்வா புந: ஷோட³ஶோபசாரேண பூஜயேத்³ வ்ரதீ ।
பூஜோபயுக்தம் நைவேத்³யம் யச்ச வேத³நிரூபிதம் ॥ 36॥
வக்ஷ்யாமி ஸௌம்ய தத்கிஞ்சித்³யதா²தீ⁴தம் யதா²க³மம் ।

நவநீதம் த³தி⁴ க்ஷீரம் லாஜாம்ஶ்ச திலலட்³டு³கம் ॥ 37॥
இக்ஷுமிக்ஷுரஸம் ஶுக்லவர்ணம் பஞ்சகு³ட³ம் மது⁴ ।
ஸ்வஸ்திகம் ஶர்கராம் ஶுக்லதா⁴ந்யஸ்யாக்ஷதமக்ஷதம் ॥ 38॥
அச்சி²ந்நஶுக்லதா⁴ந்யஸ்ய ப்ரு’து²கம் ஶுக்லமோத³கம் ।
க்⁴ரு’தஸைந்த⁴வஸம்யுக்தம் ஹவிஷ்யாந்நம் யதோ²தி³தம் ॥ 39॥
யவகோ³தூ⁴மசூர்ணாநாம் பிஷ்டகம் க்⁴ரு’தஸம்யுதம் ।
பிஷ்டகம் ஸ்வஸ்திகஸ்யாபி பக்வரம்பா⁴ப²லஸ்ய ச ॥ 40॥
பரமாந்நம் ச ஸக்⁴ரு’தம் மிஷ்டாந்நம் ச ஸுதோ⁴பமம் ।
நாரிகேலம் தது³த³கம் கஸேரும் மூலமார்த்³ரகம் ॥ 41॥
பக்வரம்பா⁴ப²லம் சாரு ஶ்ரீப²லம் ப³த³ரீப²லம் ।
காலதே³ஶோத்³ப⁴வம் சாரு ப²லம் ஶுக்லம் ச ஸம்ஸ்கதம் ॥ 42॥
ஸுக³ந்த⁴ம் ஶுக்லபுஷ்பம் ச ஸுக³ந்த⁴ம் ஶுக்லசந்த³நம் ।
நவீநம் ஶுக்லவஸ்த்ரம் ச ஶங்க²ம் ச ஸுந்த³ரம் முநே ॥ 43॥
மால்யம் ச ஶுக்லபுஷ்பாணாம் ஶுக்லஹாரம் ச பூ⁴ஷணம் ।
யாத்³ரு’ஶம் ச ஶ்ருதௌ த்⁴யாநம் ப்ரஶஸ்யம் ஶ்ருதிஸுந்த³ரம் ॥ 44॥
தந்நிபோ³த⁴ மஹாபா⁴க³ ப்⁴ரமப⁴ஞ்ஜநகாரணம் ।
ஸரஸ்வதீம் ஶுக்லவர்ணாம் ஸஸ்மிதாம் ஸுமநோஹராம் ॥ 45॥
கோடிசந்த்³ரப்ரபா⁴முஷ்டபுஷ்டஶ்ரீயுக்தவிக்³ரஹாம் ।
வஹ்நிஶுத்³தா⁴ம்ஶுகாதா⁴நாம் வீணாபுஸ்தகதா⁴ரிணீம் ॥ 46॥
ரத்நஸாரேந்த்³ரநிர்மாணநவபூ⁴ஷணபூ⁴ஷிதாம் ।
ஸுபூஜிதாம் ஸுரக³ணைர்ப்³ரஹ்மவிஷ்ணுஶிவாதி³பி: ⁴ ॥ 47॥
வந்தே³ ப⁴க்த்யா வந்தி³தாம் ச முநீந்த்³ரமநுமாநவை: ।
ஏவம் த்⁴யாத்வா ச மூலேந ஸர்வம் த³த்த்வா விசக்ஷண: ॥ 48॥
ஸம்ஸ்தூய கவசம் த்⁴ரு’த்வா ப்ரணமேத்³த³ண்ட³வத்³பு⁴வி ।
யேஷாம் சேயமிஷ்டதே³வீ தேஷாம் நித்யக்ரியா முநே ॥ 49॥
வித்³யாரம்பே⁴ ச வர்ஷாந்தே ஸர்வேஷாம் பஞ்சமீதி³நே ।
ஸர்வோபயுக்தம் மூலம் ச வைதி³காஷ்டாக்ஷர: பர: ॥ 50॥

4 sanskritdocuments.org



ஶ்ரீமத்³ஸரஸ்வதீதே³வீகவசம் 3

யேஷாம் யேநோபதே³ஶோ வா தேஷாம் ஸ மூல ஏவ ச ।
ஸரஸ்வதீ சதுர்த்²யந்தம் வஹ்நிஜாயாந்தமேவ ச ॥ 51॥
லக்ஷ்மீமாயாதி³கம் சைவ மந்த்ரோऽயம் கல்பபாத³ப: ।
புரா நாராயணஶ்சேமம் வால்மீகாய க்ரு’பாநிதி: ⁴ ॥ 52॥
ப்ரத³தௌ³ ஜாஹ்நவீதீரே புண்யக்ஷேத்ரே ச பா⁴ரதே ।
ப்⁴ரு’கு³ர்த³தௌ³ ச ஶுக்ராய புஷ்கரே ஸூர்யபர்வணி ॥ 53॥
சந்த்³ரபர்வணி மாரீசோ த³தௌ³ வாக்பதயே முதா³ ।
ப்⁴ரு’கோ³ஶ்சைவ த³தௌ³ துஷ்டோ ப்³ரஹ்மா ப³த³ரிகாஶ்ரமே ॥ 54॥
ஆஸ்திகஸ்ய ஜரத்காருர்த³தௌ³க்ஷீரோத³ஸந்நிதௌ⁴ ।
விபா⁴ண்ட³கோ த³தௌ³ மேரௌ ரு’ஷ்யஶ‍்ரு’ங்கா³ய தீ⁴மதே ॥ 55॥
ஶிவ: கணாத³முநயே கௌ³தமாய த³தௌ³முதா³ ।
ஸூர்யஶ்ச யாஜ்ஞவல்க்யாய ததா² காத்யாயநாய ச ॥ 56॥
ஶேஷ: பாணிநயே சைவ பா⁴ரத்³வாஜாய தீ⁴மதே ।
த³தௌ³ ஶாகடாயநாய ஸுதலே ப³லிஸம்ஸதி³ ॥ 57॥
சதுர்லக்ஷஜபேநைவ மந்த்ர:ஸித்³தோ⁴ ப⁴வேந்ந்ரு’ணாம் ।
யதி³ஸ்யாந்மந்த்ரஸித்³தோ⁴ ஹி ப்³ரு’ஹஸ்பதிஸமோ ப⁴வேத் ॥ 58॥
கவசம் ஶ‍்ரு’ணு விப்ரேந்த்³ர யத்³த³த்தம் ப்³ரஹ்மணா புரா ।
விஶ்வஸ்ரஷ்டா விஶ்வஜயம் ப்⁴ரு’க³வே க³ந்த⁴மாத³நே ॥ 59॥
ப்⁴ரு’கு³ருவாச -

ப்³ரஹ்மந்ப்³ரஹ்மவிதா³ம் ஶ்ரேஷ்ட² ப்³ரஹ்மஜ்ஞாநவிஶாரத³ ।
ஸர்வஜ்ஞ ஸர்வஜநக ஸர்வேஶ ஸர்வபூஜித ॥ 60॥
ஸரஸ்வத்யாஶ்ச கவசம் ப்³ரூஹி விஶ்வஜயம் ப்ரபோ⁴ ।
அயாதயாமம் மந்த்ராணாம் ஸமூஹஸம்யுதம் பரம் ॥ 61॥
ப்³ரஹ்மோவாச -

ஶ‍்ரு’ணு வத்ஸ ப்ரவக்ஷ்யாமி கவசம் ஸர்வகாமத³ம் ।
ஶ்ருதிஸாரம் ஶ்ருதிஸுக²ம் ஶ்ருத்யுக்தம் ஶ்ருதிபூஜிதம் ॥ 62॥
உக்தம் க்ரு’ஷ்ணேந கோ³லோகே மஹ்யம் வ்ரு’ந்தா³வநே வநே ।
ராஸேஶ்வரேண விபு⁴நா ராஸே வை ராஸமண்ட³லே ॥ 63॥

அதீவ கோ³பநீயம் ச கல்பவ்ரு’க்ஷஸமம் பரம் ।
அஶ்ருதாத்³பு⁴தமந்த்ராணாம் ஸமூஹைஶ்ச ஸமந்விதம் ॥ 64॥
யத்³த்⁴ரு’த்வா ப⁴க³வாஞ்சு²க்ர:ஸர்வதை³த்யேஷு பூஜித: ।
யத்³த்⁴ரு’த்வா பட²நாத்³ ப்³ரஹ்மந் பு³த்³தி⁴மாம்ஶ்ச ப்³ரு’ஹஸ்பதி: ॥ 65॥
பட²நாத்³தா⁴ரணாத்³வாக்³மீ கவீந்த்³ரோ வால்மிகோ முநி: ।
ஸ்வாயம்பு⁴வோ மநுஶ்சைவ யத்³த்⁴ரு’த்வா ஸர்வபூஜித: ॥ 66॥
கணாதோ³ கௌ³தம: கண்வ: பாணிநி: ஶாகடாயந: ।
க்³ரந்த⁴ம் சகார யத்³த்⁴ரு’த்வா த³க்ஷ: காத்யாயந:ஸ்வயம் ॥ 67॥
த்⁴ரு’த்வா வேத³விபா⁴க³ம் ச புராணாந்யகி²லாநி ச ।
சகார லீலாமாத்ரேண க்ரு’ஷ்ணத்³வைபாயந:ஸ்வயம் ॥ 68॥
ஶாதாதபஶ்ச ஸம்வர்தோ வஸிஷ்ட²ஶ்ச பராஶர: ।
யத்³த்⁴ரு’த்வா பட²நாத்³ க்³ரந்த²ம் யாஜ்ஞவல்க்யஶ்சகார ஸ: ॥ 69॥
ரு’ஷ்யஶ‍்ரு’ங்கோ³ ப⁴ரத்³வாஜஶ்சாஸ்திகோ தே³வலஸ்ததா² ।
ஜைகீ³ஷவ்யோ யயாதிஶ்ச த்⁴ரு’த்வா ஸர்வத்ர பூஜிதா: ॥ 70॥
கவசஸ்யாஸ்ய விப்ரேந்த்³ர ரு’ஷிரேவ ப்ரஜாபதி: ।
ஸ்வயம் ச²ந்த³ஶ்ச ப்³ரு’ஹதீ தே³வதா ஶாரதா³ம்பி³கா ॥ 71॥
ஸர்வதத்த்வபரிஜ்ஞாநஸர்வார்த²ஸாத⁴நேஷு ச ।
கவிதாஸு ச ஸர்வாஸு விநியோக:³ ப்ரகீர்தித: ॥ 72॥
அத² கவசம் ।
ஶ்ரீம் ஹ்ரீம் ஸரஸ்வத்யை ஸ்வாஹா ஶிரோ மே பாது ஸர்வத: ।
ஶ்ரீம் வாக்³தே³வதாயை ஸ்வாஹா பா⁴லம் மே ஸர்வதா³வது ॥ 73॥
ௐ ஹ்ரீம் ஸரஸ்வத்யை ஸ்வாஹேதி ஶ்ரோத்ரே பாது நிரந்தரம் ।
ஓம்ஶ்ரீம்ஹ்ரீம் ப⁴க³வத்யைஸரஸ்வத்யைஸ்வாஹா நேத்ரயுக்³மம்ஸதா³வது॥ 74॥
ஐம் ஹ்ரீம் வாக்³வாதி³ந்யை ஸ்வாஹா நாஸாம் மே ஸர்வதா³வது ।
ஹ்ரீம் வித்³யாதி⁴ஷ்டா²த்ரு’தே³வ்யை ஸ்வாஹா சோஷ்ட²ம் ஸதா³வது ॥ 75॥
ௐ ஶ்ரீம் ஹ்ரீம் ப்³ராஹ்ம்யை ஸ்வாஹேதி த³ந்தபங்க்திம் ஸதா³வது ।
ஐமித்யேகாக்ஷரோ மந்த்ரோ மம கண்ட²ம் ஸதா³வது ॥ 76॥
ௐ ஶ்ரீம் ஹ்ரீம் பாது மே க்³ரீவாம் ஸ்கந்தௌ⁴ மே ஶ்ரீம் ஸதா³வது ।

ௐ ஹ்ரீம் வித்³யாதி⁴ஷ்டா²த்ரு’தே³வ்யை ஸ்வாஹா வக்ஷ:ஸதா³வது ॥ 77॥
ௐ ஹ்ரீம் வித்³யாதி⁴ஸ்வரூபாயை ஸ்வாஹா மே பாது நாபி⁴காம் ।
ௐ ஹ்ரீம் க்லீம் வாண்யை ஸ்வாஹேதி மம ஹஸ்தௌ ஸதா³வது ॥ 78॥
ௐ ஸர்வவர்ணாத்மிகாயை ஸ்வாஹா பாத³யுக்³மம் ஸதா³வது ।
ௐ வாக³தி⁴ஷ்டா²த்ரு’தே³வ்யை ஸ்வாஹா ஸர்வம் ஸதா³வது ॥ 79॥
ௐ ஸர்வகண்ட²வாஸிந்யை ஸ்வாஹா ப்ராச்யாம் ஸதா³வது ।
ௐ ஸர்வஜிஹ்வாக்³ரவாஸிந்யை ஸ்வாஹாக்³நிதி³ஶி ரக்ஷது ॥ 80॥
ௐ ஐம் ஹ்ரீம் க்லீம் ஸரஸ்வத்யை பு³த⁴ஜநந்யை ஸ்வாஹா ।
ஸததம் மந்த்ரராஜோऽயம் த³க்ஷிணே மாம் ஸதா³வது ॥ 81॥
ஐம் ஹ்ரீம் ஶ்ரீம் த்ர்யக்ஷரோ மந்த்ரோ நைர்ரு’த்யாம் ஸர்வதா³வது ।
ௐ ஐம் ஜிஹ்வாக்³ரவாஸிந்யை ஸ்வாஹா மாம் வாருணேऽவது ॥ 82॥
ௐ ஸர்வாம்பி³காயை ஸ்வாஹா வாயவ்யே மாம் ஸதா³வது ।
ௐ ஐம் ஶ்ரீம் க்லீம் க³த்³யவாஸிந்யை ஸ்வாஹா மாமுத்தரேऽவது ॥ 83॥
ௐ ஐம் ஸர்வஶாஸ்த்ரவாஸிந்யை ஸ்வாஹைஶாந்யாம் ஸதா³வது ।
ௐ ஹ்ரீம் ஸர்வபூஜிதாயை ஸ்வாஹா சோர்த்⁴வம் ஸதா³வது ॥ 84॥
ௐ ஹ்ரீம் புஸ்தகவாஸிந்யை ஸ்வாஹாதோ⁴ மாம் ஸதா³வது ।
ௐ க்³ரந்த²பீ³ஜஸ்வரூபாயை ஸ்வாஹா மாம் ஸர்வதோऽவது ॥ 85॥
இதி தே கதி²தம் விப்ர ப்³ரஹ்மமந்த்ரௌக⁴விக்³ரஹம் ।
இத³ம் விஶ்வஜயம் நாம கவசம் ப்³ரஹ்மரூபகம் ॥ 86॥
இதி கவசம் ।
புரா ஶ்ருதம் த⁴ர்மவக்த்ராத்பர்வதே க³ந்த⁴மாத³நே ।
தவ ஸ்நேஹாந்மயாக்²யாதம் ப்ரவக்தவ்யம் ந கஸ்யசித் ॥ 87॥
கு³ருமப்⁴யர்ச்ய விதி⁴வத்³வஸ்த்ராலங்காரசந்த³நை: ।
ப்ரணம்ய த³ண்ட³வத்³பூ⁴மௌ கவசம் தா⁴ரயேத்ஸுதீ: ⁴ ॥ 88॥
பஞ்சலக்ஷஜபேநைவ ஸித்³த⁴ம் து கவசம் ப⁴வேத் ।
யதி³ஸ்யாத்ஸித்³த⁴கவசோ ப்³ரு’ஹஸ்பதிஸமோ ப⁴வேத் ॥ 89॥
மஹாவாக்³மீ கவீந்த்³ரஶ்ச த்ரைலோக்யவிஜயீ ப⁴வேத் ।

ஶக்நோதி ஸர்வம் ஜேதும் ச கவசஸ்ய ப்ரஸாத³த: ॥ 90॥
இத³ம் ச கண்வஶாகோ²க்தம் கவசம் கதி²தம் முநே ।
ஸ்தோத்ரம் பூஜாவிதா⁴நம் ச த்⁴யாநம் ச வந்த³நம் ஶ‍்ரு’ணு ॥ 91॥
இதி ஶ்ரீமத்³தே³வீபா⁴க³வதே மஹாபுராணே நவமஸ்கந்தே⁴
ஸரஸ்வதீஸ்தோத்ரபூஜாகவசாதி³வர்ணநம் நாம சதுர்தோ²ऽத்⁴யாய: ॥
இதிஶ்ரீப்³ரஹ்மவைவர்தே மஹாபுராணே ப்ரக்ரு’திக²ண்டே³நாரத³நாராயணஸம்வாதே³
ஸரஸ்வதீகவசம் நாம சதுர்தோ²ऽத்⁴யாய: ॥

